
Acht d’fhadú na tréimhse éigeandála a shonraítear san Acht um Pleanáil agus Forbairt 
agus um Thionóntachtaí Cónaithe, 2020; chun na críche sin, do leasú an Achta sin; do 
dhéanamh socrú maidir le tréimhse fógra íosta a bheidh le tabhairt ag mic léinn; do 
shrianadh íocaíochtaí is gá do thionóntaí a dhéanamh; do dhéanamh socrú maidir le 
hathruithe ar an modh ar a gcinnfear srianta ar mhéadú cíosa i gcriosanna brú cíosa; chun 
na gcríoch sin, do leasú an Achta um Thionóntachtaí Cónaithe, 2004; d’fhadú na tréimhse 
a mbeidh limistéir arna bhforordú mar chriosanna brú cíosa lena linn; chun na críche sin, 
do leasú an Achta um Thionóntachtaí Cónaithe (Leasú), 2019; agus do dhéanamh socrú i 
dtaobh nithe a bhaineann leis an méid sin.	  [9 Iúil 2021]

DE BHRÍ go bhfuil baol tromaí ann don tsláinte phoiblí mar gheall ar an ngalar ar a 
dtugtar Covid-19 agus ar athraithigh ar an ngalar do theacht chun cinn, a bhfuil fianaise 
ann i ndáil leo go bhfuil an in-tarchurthacht méadaithe agus go bhféadfadh an cumas a 
bheith iontu freagairt imdhíonachta a sheachaint, agus go leanann sé de bheith riachtanach 
don Stát, dá dheasca sin, bearta agus cosaintí urghnácha a ghlacadh arb é an aidhm atá leo 
an galar sin a shrianadh agus an baol atá ann go ndéanfar daoine a ionfhabhtú a chosc, a 
íoslaghdú agus a laghdú;

DE BHRÍ go bhfuil an méadú atá tagtha ar an dífhostaíocht de dheasca thionchair 
dhiúltacha na héigeandála sláinte poiblí, ó thaobh earnálacha den gheilleagar a bheith 
á ndúnadh de, tar éis drochthionchar a imirt ar dhaoine a bhfuil cónaí orthu i gcóiríocht 
tionóntachta cónaithe agus, go háirithe, tar éis drochthionchar a imirt ar a gcumas a 
n-oibleagáidí cíosa a chomhlíonadh maidir le cíos atá dlite a íoc, agus go bhfuil priacal 
fíorthromaí ann, dá dheasca sin, go ndéanfaidh tiarnaí talún líon suntasach tionóntachtaí 
cónaithe a fhoirceannadh le linn a mbeidh fágtha den bhliain 2021;

DE BHRÍ go mbeadh aon mhéadú suntasach ar fhoirceannadh tionóntachtaí cónaithe ag 
tiarnaí talún le linn a mbeidh fágtha den bhliain 2021 ina chúis le forghéarú deacrachtaí 
in earnáil na cóiríochta cónaithe, lena n-áirítear deacrachtaí a bhaineann le plódú lena 
ngabhann priacal substaintiúil go mbeadh an galar sin ag leathadh a thuilleadh;

DE BHRÍ go bhfuil gá le bearta chun tionóntaí, lena n-áirítear mic léinn, a chosaint ar 
cheangal a bheith orthu méideanna iomarcacha de réamhchíos a íoc agus chun an tréimhse 
fógra a cheanglaítear ar mhic léinn a thabhairt a theorannú;

DE BHRI gur ghlac an Stát bearta suntasacha cheana féin chun dul i ngleic leis an 
ngéarchéim réamhluaite, lena n-áirítear bearta chun tacú leis an ngeilleagar agus le daoine 
agus le gnóthaí nárbh fholáir agus nach foláir fós méid substaintiúil airgid phoiblí a eisíoc 
agus a chaitheamh ina leith agus i gcás gur chuir na bearta sin ar chumas daoine oibleagáidí 
a chomhlíonadh, lena n-áirítear oibleagáidí cíosa a bhféadfadh sé nach mbeidís in ann a 
ghlanadh murach sin;

AGUS DE BHRÍ go bhfuil, maidir le hailt 2, 3, 5, 7, 11 go 15 agus 17(b) den Acht seo, 
na nithe dá dtagraítear sna réamhaithrisí roimhe seo curtha i gcuntas ag an Oireachtas;

Achtaítear ag an Oireachtas mar a leanas:

Míniú

1.	 San Acht seo, ciallaíonn “Acht 2004” an tAcht um Thionóntachtaí Cónaithe, 2004.

Leasú ar an Acht um Pleanáil agus Forbairt agus um Thionóntachtaí Cónaithe, 2020

2.	 Leasaítear an tAcht um Pleanáil agus Forbairt agus um Thionóntachtaí Cónaithe, 2020—

		  (a)	 in alt 9, trí “an 12 Eanáir 2022” a chur in ionad “an 12 Iúil 2021” sa mhíniú ar 
“tréimhse éigeandála” i bhfo-alt (1),

		  (b)	 in alt 10, trí “an 12 Eanáir 2022” a chur in ionad “an 12 Iúil 2021” i mír (b) den 
mhíniú ar “duine iomchuí” i bhfo-alt (6),

		  (c)	 in alt 11, trí “an 12 Eanáir 2022” a chur in ionad “an 12 Iúil 2021” i mír (b) den 
mhíniú ar “duine iomchuí” i bhfo-alt (6), agus

		  (d)	 in alt 12, trí “an 13 Eanáir 2022” a chur in ionad “an 13 Iúil 2021”:

			   (i)	 i bhfomhír (ii) de mhír (a) d’fho-alt (1);

			  (ii)	 i mír (a) d’fho-alt (1A);

			  (iii)	 i bhfomhír (i) de mhír (c) d’fho-alt (1A);

			  (iv)	 i mír (a) d’fho-alt (2).

Leasú ar alt 3 d’Acht 2004

3.	 Leasaítear alt 3 d’Acht 2004, i bhfo-alt (7), trí “ailt 60, 70,” a chur in ionad “ailt 70” i mír 
(b).

Leasú ar alt 12 d’Acht 2004

4.	 Leasaítear alt 12(1) d’Acht 2004, i mír (i)(iii), trí “(4)” a scriosadh.

Leasú ar alt 16 d’Acht 2004

5.	 Leasaítear alt 16 d’Acht 2004, i mír (a)—

		  (a)	 trí “faoin gcomhaontú tionóntachta” a chur in ionad “faoin tionóntacht lena 
mbaineann” i bhfomhír (i),

		  (b)	 trí “agus” a scriosadh idir fo-mhíreanna (i) agus (ii),

		  (c)	 trí “aon achtachán eile), agus” a chur in ionad “aon achtachán eile),” i bhfomhír (ii), 
agus

		  (d)	 tríd an méid seo a leanas a chur isteach i ndiaidh fhomhír (ii)—

			  “(iii)	an éarlais, más ann, dá bhforáiltear faoin gcomhaontú tionóntachta,”.

Leasú ar alt 19 d’Acht 2004

6.	 Leasaítear alt 19 d’Acht 2004—

		  (a)	 i bhfo-alt (4), trí “Faoi réir fho-ailt (4A) agus (5)” a chur in ionad “Faoi réir fho-alt 
(5)”,

		  (b)	 trí na fo-ailt seo a leanas a chur isteach i ndiaidh fho-alt (4):

	 “(4A)	 D’ainneoin fho-alt (4), agus faoi réir fho-alt (5), le linn an cíos faoi 
thionóntacht teaghaise i gcrios brú cíosa a shocrú arb ina leith a dhéanann 
an tiarna talún fógra a sheirbheáil faoi alt 22 ar theacht i ngníomh d’alt 6 
den Acht um Thionóntachtaí Cónaithe (Uimh. 2), 2021 nó dá éis sin—

		  (a)	 ní dhéanfar foráil maidir le méid cíosa a fhágfaidh go dtiocfaidh méadú 
ar an gcíos is déanaí a socraíodh, ar méadú é ar mó é ná aon mhéadú 
cíosa arna ríomh de réir fho-alt 4(B), nó

		  (b)	 ní dhéanfar foráil maidir le méid cíosa a fhágfaidh go dtiocfaidh méadú 
ar an gcíos is déanaí a socraíodh i gcás go ndéanfar ríomh, de réir 
fho-alt (4B), nár tháinig aon mhéadú ar an gcíos is déanaí a socraíodh.

	 (4B)	 Déanfar aon mhéadú ar an gcíos is déanaí a socraíodh a ríomh—

		  (a)	 trí aon difríocht idir an luach ICPT a bhí i bhfeidhm an dáta ba dhéanaí 
a socraíodh an cíos agus an luach ICPT atá i bhfeidhm ar an dáta nua a 
ríomh mar chéatadán, agus

		  (b)	 trí mhéid an chéatadáin arna ríomh faoi mhír (a) a chur chun feidhme 
maidir leis an gcíos is déanaí a socraíodh.

	 (4C)	 Déanfaidh an Bord—

		  (a)	 áireamhán creasa brú cíosa a bhunú agus a chothabháil chun aon 
mhéadú ar chíos i gcrios brú cíosa a ríomh de réir an mhodha a leagtar 
amach i bhfo-alt (4B), agus

		  (b)	 tábla de luachanna ICPT arna bhfoilsiú ag an bPríomh-Oifig Staidrimh 
a fhoilsiú agus a choimeád cothrom le dáta.

	 (4D)	 Féadfaidh an tAire, chun críocha fho-ailt (4A) go (4C), an méid seo a leanas 
a fhorordú—

		  (a)	 an modh ar a n-oibreoidh an t-áireamhán creasa brú cíosa dá dtagraítear 
i bhfo-alt (4C)(a) chun aon mhéadú ar chíos i gcrios brú cíosa a ríomh 
go cruinn trí na luachanna ICPT a chur chun feidhme ar an gcíos,

		  (b)	 an fhaisnéis a bheidh le tabhairt sa tábla dá dtagraítear i bhfo-alt (4C)
(b),

		  (c)	 an fhoirm ina ndéanfaidh, agus an modh ar a ndéanfaidh, an Bord an 
t-áireamhán agus an tábla sin a fhoilsiú, agus

		  (d)	 innéacs nó innéacsanna, ina mbeidh sonraí a fhreagraíonn do luachanna 
ICPT, agus a fhoilseoidh an Phríomh-Oifig Staidrimh lena úsáid nó lena 
n-úsáid chun an ríomh faoi fho-alt (4B) a dhéanamh.”,

		  (c)	 i bhfo-alt (5), trí “Ní bheidh feidhm ag fo-ailt (4) agus (4A)— ” a chur in ionad “Ní 
bheidh feidhm ag fo-alt (4)— ”,

		  (d)	 i bhfo-alt (6), trí “fo-ailt (3), (4) agus (4A)” a chur in ionad “fo-ailt (3) agus (4)”,

		  (e)	 i bhfo-alt (6A), trí “ceanglais fho-alt (4) nó, de réir mar a bheidh, fho-alt (4A)” a 
chur in ionad “ceanglais fho-alt (4)”,

		  (f)	 i bhfo-alt (7), trí na mínithe seo a leanas a chur isteach:

“ciallaíonn ‘luachanna ICPT’ na luachanna atá sna sonraí is déanaí a bheidh 
ar fáil in aghaidh na míosa sa Treoir Chomhchuibhithe Praghsanna do 
Thomhaltóirí - Gach Ítim i ndáil le hÉirinn agus arna foilsiú go míosúil ag 
an bPríomh-Oifig Staidrimh de réir Rialachán (AE) 2016/7921 ó Pharlaimint 
na hEorpa agus ón gComhairle an 11 Bealtaine 2016 maidir le treoracha 
comhchuibhithe praghsanna do thomhaltóirí agus maidir leis an treoir-
phraghas tithe, agus lena n-aisghairtear Rialachán (CE) Uimh. 2494/95 ón 
gComhairle;

is é “an dáta nua” an dáta a fhoilseoidh an Bord an tábla de luachanna ICPT 
faoi fho-alt (4C) arb é an dáta is déanaí é sula ndéanfaidh an tiarna talún 
fógra faoi alt 22 a sheirbheáil ar an tionónta,”.

Srianta ar mhéideanna is iníoctha

7.	 Leasaítear Acht 2004 tríd an alt seo a leanas a chur isteach i ndiaidh alt 19A:

“19B.	(1)	Ní cheanglófar ar dhuine, chun tionóntacht a áirithiú, aon íocaíocht a 
dhéanamh seachas—

		  (a)	 réamhíocaíocht chíosa, nach mó ná an méid cíosa is iníoctha faoin 
gcomhaontú tionóntachta i leith tréimhse míosa, agus

1	 IO Uimh. L135, 24.5.2016

 A.6 A.6 A.6 A.6 A.6 A.6

		  (b)	 éarlais ina mbeidh méid nach mó ná an méid is iníoctha faoin 
gcomhaontú tionóntachta mar chíos i leith tréimhse míosa.

	 (2)	 Ní dhéanfar foráil le comhaontú tionóntachta maidir le réamhíocaíocht chíosa 
le linn ré na tionóntachta, ar mó í ná méid is iníoctha faoin tionóntacht mar 
chíos i leith tréimhse míosa agus déileálfar le haon íocaíocht arna déanamh 
faoi mhír (a) d’fho-alt (1) mar réamhíocaíocht chíosa chun críocha an 
fho-ailt seo.

	 (3)	 D’ainneoin fho-ailt (1)(a) agus (2), féadfaidh tionónta teaghaise dá 
dtagraítear i bhfo-alt (1A) d’alt 3, más mian leis nó léi amhlaidh, agus 
le comhaontú a thiarna talún nó a tiarna talún, réamhíocaíocht chíosa a 
dhéanamh ar mó í ná méid ab iníoctha faoin tionóntacht mar chíos i leith 
tréimhse míosa.

	 (4)	 Ní choiscfear le haon ní san alt seo ar thiarna talún a cheangal ar thionónta 
aon airgead a eascróidh as aon oibleagáidí dlíthiúla neamhchomhlíonta 
a íoc leis nó léi, cibé acu de bhun an chomhaontuithe tionóntachta, aon 
tionóntacht roimhe sin nó ar shlí eile.

	 (5)	 Beidh feidhm ag an alt seo maidir le tionóntacht arna cruthú tráth nach 
luaithe ná aon mhí amháin tar éis an tAcht um Thionóntachtaí Cónaithe 
(Uimh. 2), 2021 a rith.”.

Leasú ar alt 20 d’Acht 2004

8.	 Leasaítear alt 20 d’Acht 2004—

		  (a)	 i bhfo-alt (3)(i), trí “(de réir bhrí fho-alt (5A) d’alt 19)” a chur isteach i ndiaidh 
“athrú mór”,

		  (b)	 i bhfo-alt (5), trí “an 1 Eanáir 2025” a chur in ionad “an 1 Eanáir 2022”, agus

		  (c)	 i bhfo-alt (6), trí “an 31 Nollaig 2024” a chur in ionad “an 31 Nollaig 2021”.

Leasú ar alt 22 d’Acht 2004

9.	 Leasaítear alt 22 (2A) d’Acht 2004—

		  (a)	 i mír (e), trí “agus” a scrios,

		  (b)	 i mír (f), trí “nach bhfuil feidhm aige, agus” a chur in ionad “nach bhfuil feidhm 
aige.”,

		  (c)	 tríd an mír seo a leanas a chur isteach i ndiaidh mhír (f):

		 “(g)	 i gcás go mbeidh an teaghais i gcrios brú cíosa (de réir na brí a thugtar le 
halt 19(7)) lena mbaineann alt 19(4A), luafar ann an tslí ina ndearnadh 
aon mhéadú ar an gcíos is déanaí a socraíodh faoi thionóntacht na 
teaghaise a ríomh nó, i gcás nach mbeidh feidhm ag alt 19(4A) maidir 
leis, luafar ann an chúis nach bhfuil feidhm aige.”.

 A.7 A.7 A.7 A.7 A.7 A.7



8

[2021.][Uimh. 17.]
﻿﻿

An tAcht um Thionóntachtaí Cónaithe ﻿
(Uimh. 2), 2021

Leasú ar alt 24B d’Acht 2004

10.	 Leasaítear alt 24B d’Acht 2004 trí “an 31 Nollaig 2024” a chur in ionad “an 31 Nollaig 
2021”.

Leasú ar alt 57 d’Acht 2004

11.	 Leasaítear alt 57 d’Acht 2004, i mír (a), trí “(mar gheall ar oibriú ailt 3(7)(c) nó 25)” a 
chur in ionad “(mar gheall ar oibriú alt 25)”.

Leasú ar alt 58 d’Acht 2004

12.	 Leasaítear alt 58 d’Acht 2004, i bhfo-alt (2)—

		  (a)	 trí “nó” a scriosadh idir míreanna (a) agus (b),

		  (b)	 i mír (b), trí “lena mbaineann alt 25, nó” a chur in ionad “lena mbaineann alt 25”, 
agus

		  (c)	 tríd an mír seo a leanas a chur isteach i ndiaidh mhír (b):

		 “(c)	 foirceannadh tionóntachta teaghaise dá dtagraítear i bhfo-alt (1A) 
d’alt 3.”.

Leasú ar alt 65 d’Acht 2004

13.	 Leasaítear alt 65 d’Acht 2004 tríd an bhfo-alt seo a leanas a chur isteach i ndiaidh 
fho-alt(4)—

	 “(5)	 I gcás tionóntacht teaghaise dá dtagraítear i bhfo-alt (1A) d’alt 3, féadfaidh 
tionónta tréimhse fógra is faide ná 28 lá a thabhairt de réir fho-alt (2C) d’alt 
66.”.

Leasú ar alt 66 d’Acht 2004

14.	 Leasaítear alt 66 d’Acht 2004—

		  (a)	 trí “ag an tiarna talún” a chur in ionad “ag an tiarna talún nó ag an tionónta” i 
bhfo-alt (2B), agus

		  (b)	 tríd an bhfo-alt seo a leanas a chur isteach i ndiaidh fho-alt (2B):

	 “(2C)	 I gcás go bhfuil feidhm ag an alt seo, is 28 lá nó cibé tréimhse is faide 
a roghnóidh an tionónta an tréimhse fógra a bheidh le tabhairt, i leith 
tionóntacht dá dtagraítear i bhfo-alt (1A) d’alt 3, ag an tionónta agus a 
bheidh sonraithe san fhógra foirceanta.”.

Leasú ar alt 78 d’Acht 2004

15.	 Leasaítear alt 78 d’Acht 2004 tríd an mír seo a leanas a chur isteach i ndiaidh mhír (a):

		 “(aa)	aon íocaíocht arna déanamh lena mbaineann 19B.”.

Leasú ar alt 115 d’Acht 2004

16.	 Leasaítear alt 115(2)(b) d’Acht 2004—

		  (a)	 trí “fo-alt (1) nó (4) d’” a scriosadh, agus

		  (b)	 trí “alt 19” a chur in ionad “ceachtar de na fo-ailt sin”.

Leasú ar Sceideal 2 a ghabhann le hAcht 2004

17.	 Leasaítear Sceideal 2 a ghabhann le hAcht 2004—

		  (a)	 i mír (a), trí “(4), (4A) nó” a chur in ionad “(4) nó”, agus

		  (b)	 tríd an mír seo a leanas a chur isteach i ndiaidh mhír (b):

		 “(ba)	an tiarna talún d’fhéachaint le go n-íocfaí méid nó méideanna leis nó léi 
de shárú ar alt 19B.”.

Leasú ar an Acht um Thionóntachtaí Cónaithe (Leasú), 2019

18.	 Leasaítear alt 8(2) den Acht um Thionóntachtaí Cónaithe (Leasú), 2019 trí “an 31 Nollaig 
2024” a chur in ionad “an 31 Nollaig 2021”.

Gearrtheideal, tosach feidhme agus comhlua

19.	 (1)	 Féadfar an tAcht um Thionóntachtaí Cónaithe (Uimh. 2), 2021 a ghairm den Acht seo.

	 (2)	 Tiocfaidh alt 6 i ngníomh cibé lá nó laethanta a cheapfaidh an tAire Tithíochta, Rialtais 
Áitiúil agus Oidhreachta le hordú nó le horduithe i gcoitinne nó faoi threoir aon chríoch 
nó foráil áirithe agus féadfar laethanta éagsúla a cheapadh amhlaidh chun críoch éagsúil 
nó le haghaidh forálacha éagsúla.

	 (3)	 Folófar an tAcht seo sa chomhlua “na hAchtanna um Thionóntachtaí Cónaithe, 2004 go 
2021”.

 A.16 A.16 A.16 A.16

